
Comunu de Quartu Sant’Aleni

"Donai est vida!", su 2 de austu eventu de sensibilizatzioni po sa

donatzioni de is  òrganus

"Donai est vida!": partit s'editzioni de tres de s'eventu dedicau a sa sensibilizatzioni

a sa donatzioni de is òrganus e a su trapiantu, organizau de s'ASNET, Associazione

Sarda Nefropatici, Emodializzati e Trapiantati. S'iniziativa, dedicada a s'arragodu de

Pino Canu, est in programma po cenàbara su 2 de austu de is 20:30 in s'àrea birdi de

su parcu de sa crèsia de Santu Stèvini in Quartu.

Ocannu puru cun s'agiudu de su Comunu de Quartu Sant'Aleni, in arragodu de su mai

scarèsciu Presidenti Giuseppe Canu, s'assòtziu ASNET organizat, comente a ònnia

annu immoi, s'eventu chi punnat a sensibilizai e informai sa popolatzioni asuba de sa

"cultura del dono". In su palcu at a sonai sa Renè Band, chi at a proponi unus cantus

de branus de su repertòriu pop de sa mùsica italiana e internatzionali  de is annus

'70,'80 e '90; s'at a alternai cun sa cumpagia còmica de cabaret Le giovani marmitte,

chi ant a stentai su pùblicu cun sketch scialosus. Intra is esibitzionis eus a ascurtai is

testimònias  de is  malàdius  e  de is  chi  ant  arriciu su  regalu prus  mannu cun unu

trapiantu de òrganu. At a presentai  Alessandra Porru.

S'intrada est lìbera e a indonu po totus is chi ant a bolli pigai parti e non si depit

prenotai. Po scedas si podit mandai unu messàgiu whatsapp a su nùmeru 070308675

o scriri unu curreu eletrònicu a: asnetcagliari@gmail.com 

 Progetu sa Lìngua in Quartu
mail: ufitziusardu24@gmail.com

https://www.facebook.com/progetusalinguainquartu
PROGETU FINANTZIAU CUN DINAI DE SA REGIONI AUTÒNOMA DE SARDÌNNIA CUNFORMA A SA L.482/99 E A SA L.R.

22/2018 .

mailto:asnetcagliari@gmail.com

